
Алесь МАКАРЭВІЧ

СПЕЦЫФІКА АДЛЮСТРАВАННЯ РЭЧАІСНАСЦІ 
Ў ПАДЗЕЙНА РАЗГОРНУТЫМ ЭПІЧНАГА 

ХАРАКТАРУ АПАВЯДАННІ ПАЧАТКУ XX СТ.

У межах эпічнага характару “малой” прозы пачатку XX 
ст. можна вылучыць наступныя жанравыя формы: 1) па- 
дзейна разгорнутае на побытавую і ваенную тэму апавядан- 
не; 2) падзейна разгорнутае ў форме лістоў, дзённікавых за- 
пісаў на побытавую тэму апавяданне; 3) апавядальная гісто- 
рыя; 4) побытавы абразок; 5) побытавыя абразкі-супастаў- 
ленні, абразкі-сукупнасць у межах аднаго твора, аб’ядна- 
ныя адзінствам тэмы і настрою апавядальніка; 6) мініяцю- 
ра; 7) побытавая навела; 8) “сцэны з натуры” (вызначэнне 
М. Багдановіча) і інш.

У адпаведнасці з акрэсленай класіфікацыяй звернемся 
да разгляду тьйг твораў эпічнага характару, якія прапанава- 
ныя для вывучэння школьнымі праграмамі.

Адна з вызначальных прыкмет зместу апавяданняў Яку­
ба Коласа — іх сацыяльная завостранасць. Кожны новы 
твор дае новае падсвечванне агульнай сацыяльнай прабле- 
матыцы, якая раскрываецца ў творах пісьменніка. Дзеля 
пацвярджэння можна правесці паралелі паміж апавяданнем 
“В а с і ль  Ч у р ы л а ” і паэмай “Новая зямля” (вобразы Ва- 
сіля і Міхала).

Якуб Колас — пісьменнік, які стаяў на шляху шматгран- 
нага канцэптуальнага адлюстравання рэчаіснасці. Яго тво- 
ры ўзаемадапаўняльныя не толькі ў плане тэматыкі, прабле- 
матыкі, сістэмы вобразаў, сэнсавага патэнцыялу, але і ў пла­
не мастацкіх асаблівасцяў.

Рэтраспекцыі-абагульненні з другой і трэцяй частак апа- 
вядання “Васіль Чурыла” падкрэсліваюць традыцыйнасць у 
адносінах герояў. У межах апавядання рэтраспекцыі-аба- 
гульненні — гэта найболып характерная стылёвая рыса рэт- 
распектыўнага спосабу адлюстравання рэчаіснасці, які збі- 
ральна падкрэслівае звычайную нязменнасць адносінаў па- 
між літаратурнымі героямі і адносінаў літаратурных герояў 
да свету наогул (“Дзеравеншчына”, “Выстагнаўся”, “У ста­
рых дубах” і інш.). Такі літаратурны прыём “кампенсуе” не- 
абходнасць увядзення ў твор разгорнутага рэтраспектыўна- 
га сведчання ў адпаведнасці з праблематыкай твора і факту- 
альнай плынню з яго рэальнага мастацкага свету.

Так, напрыклад, у рэтраспекцыях-абагульненнях, якія 
збіральна падкрэсліваюць традыцыйнасць у адносінах Ба-

Ш
Алесь МікалаевЫ Макарэвіч — літара- 
t, туразнаўца. Дацэнт кафедры беларускай

y |jj  літаратуры Магілёўскага дзяржаўнага
ШШ універсітэта імя А. Куляшова, дактарант
ИН Інстытута літаратуры імя Я. Купалы
■ В  НАН Беларусі. Кандидат філалагічных на-
ШШ вук. Закончыў Магілёўскі дзяржаўны педа-
ЖІ| гагічны інстытут імя А. Куляшова (1984).
■ И  Працаваў настаўнікам беларускай мовы і
Ц В літаратуры ў класічнай гімназіі № 3 г. Ма-
В Н  гілёва, супрацоўнічаў з філалагічньш фа-
Щ  культэтам Уральскага дзяржаўнага уні-

версітэта (г. Екацярьінбург): выкладаў 
там гісторыю беларускай літаратуры. Аў- 

тар манаграфіі “В разных стилевых течениях: Проблема жанра и 
стиля в рассказах 20-х годов М. Горецкого и Т. Гартного” (Екаця- 
рынбург, 1995).

зыля і Грышкі ў мінулым (“У старых дубах”), аднастайнасць 
Міхалкавага жыцця ў братавай сям’і (“Дзеравеншчына”), 
вызначальным з’яўляецца выкарыстанне ў іх характарыс- 
тычных падзейных эпізодаў. Такая рэтраспектыва мае фор- 
ма- і сэнсаарганізоўчыя ўласцівасці: яна падкрэслівае 
шчымлівую абвостранасць падзей, якія разгортваюцца ў фі- 
нале гэтых твораў, і дазваляе стварыць падзейна разгорнутае 
апавяданне з толькі адным, найболып важным, здарэннем у 
цэнтры. Усё астатняе, апрача цэнтральнай падзеі рэальнага 
плана, нават болынае па сваім аб’ёме, служыць толькі рэт- 
распектыўна-сэнсавым фонам, які памацняе сэнсавае гу- 
чанне рэальнага плана апавядання.

Рэтраспекцыі абагульняльнага характару (апавяданне 
“Васіль Чурыла”) у спалучэнні з пейзажнымі апісаннямі, 
наяўнасцю трох фабульных цэнтраў (I частка i II, IV, V — 
вобразы аб’ектаў прыроды, вобразы Алесі і Васіля), дзвюх 
сюжэтных ліній, першая з якіх (I частка) толькі акрэслена, 
надаюць апавяданню прыкметы падзейнай разгорнутасці. 
Але гэтая разгорнутасць пакуль што не вызначаецца сваёй 
шырынёй. Апавяданне “Васіль Чурыла” ў гэтых адносінах 
паказальнае: у ім, паводле структуры частак (але не паводле 
іх сэнсу) абразковым, ёсць патэнцыйная фактуальная на- 
поўненасць да разгорнутасці падзейнай і сэнсавай. Гэты 
твор, як і некаторыя іншыя апавяданні Я. Коласа, дае маг- 
чымасць прасачыць шлях паглыблення падзейнай і сэнса­
вай разгорнутасці ў “малой” прозе пісьменніка, шлях, які ў

56

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А
. К
ул
еш
ов
а



зыніку праз некалькі гадоў прывядзе Я. Коласа да стварэн- 
ля вяршыннага ў яго “малой” прозе твора — апавядання 
■* Малады дубок”.

У апавяданні “Васіль Чурыла” выяўляюцца сэнсавыя 
асаблівасці, якія ў пазнейшых творах стануць неад’емнай 
стылёва-сэнсавай прыкметай. Пейзажныя элементы (а ў 
" Казках жыцця” — наогул прырода) у Я. Коласа не проста 
фон для фізічнага ці інтэлектуальнага дзеяння літаратурна- 
га героя. Яны падкрэсліваюць яшчэ i паяднанасць чалавека 
з прыродай, узвышэнне яе над чалавекам. Прырода ў Я. Ко­
ласа мае здольнасць мысліць, адчуваць i перажываць*. Пей­
заж ці яго элементы не існуюць самі па сабе. Кожны новы 
твор, які напоўнены прысутнасцю прыроды, — гэта яшчэ 
адна істотная цагліна ў коласаўскім разуменні прыроды і яе 
стасункаў з чалавекам. Прыкладам гэтага можа бьщь апавя- 
данне “Н ё м а н а ў  д а р ”,якоеўдалучанасцідаапавяданняў 
"Васіль Чурыла”, “Сірата Юрка”, апавяданняў з “Казак 
жыцця” робіць гэты сэнсавы аспект твораў больш шырокім, 
а ў сукупнасці ўсіх твораў Я. Коласа — канцэптуальна 
аб’ёмным.

Рака ў апавяданні “Нёманаў дар” набывае такую самую, 
а то i большую непасрэдную характарыстыку, як і іншыя 
дзейныя асобы твора. I гэта натуральна: яна таксама высту- 
пае тут як утваральнік значнага дзеяння, з-за якога потым 
адбьшося ўсё, што ўзнаўляецца ў творы. Рака мае “прыхіль- 
ныя” адносіны да сялянаў: “Неман быу нервам сяла, які бу- 
дзіў яго жыццё і прымушаў чутка прыслухоувацца да того, 
што робіцца вакол ”х.

Сяляне ставяцца да Немана як да аб’екта прыроды, 
здольнага мысліць і мець адпаведнае стаўленне да іх, — гэ- 
тыя адносіны паважныя i на ментальным узроўні афарбава- 
ныя ў язычніцкія колеры. Лука — “гэта дар Немана, дарагі 
дар, i мы павінны шанавацъ яго” (75), — зазначыў Андрэй 
Плех у сваёй прамове да сялянаў. Аб’екты незамкнёнай 
прыроднай прасторы як часткі Сусвету ў гэтым творы ма- 
юць вобразнае апісанне, якое таксама падкрэслівае “жывы” 
рух, “жыццё” ў межах прыроднага ўладкавання, што вызна- 
чаецца гармоніяй і прыгажосцю.

Яшчэ адной паказальнай стылёвай прыкметай Коласа- 
зых апавяданняў з’яўляецца прысутнасць у іх разгорнутых 
пейзажных апісанняў, якія ўтвараюць аб’ёмны зрокавы воб- 
раз. Гэта характэрна, напрыклад, для апавяданняў “Нёма- 
наў дар” , “У старых дубах”.

* Размова пра гэта адбудзецца ў адным з артыкулаў у сувязі ca зва- 
-<>там да характарыстыкі Коласавых “Казак жыцця”.

Асаблівасці канфлікту апавядання “Нёманаўдар” у тым,* 
што ён абумоўлены не толькі сацыяльнымі супярэчнасцямі 
(у першую чаргу), a і супярэчнасцямі інтымнага характа­
ру — менавіта нявырашанасць іх паміж Ганнай і лесніком 
падштурхоўвае апошняга да дзеянняў, якія паглыбілі сацы- 
яльнае напружанне ў вёсцы; урэшце непаразуменні паміж 
лесніком, Ганнай і Васілём Падбярозным прывялі да смерці 
Васіля праз яго выпадковае забойства. Пісьменнік акцэнтуе 
ўвагу на счэпленасці псіхічных рухаў у свядомасці яго літа- 
ратурных герояў, паступова падводзячы да выніку гэтай 
счэпленасці і ўзаемаўплывовасці — падзейнага трагічнага 
выбуху.

У гэтым апавяданні Я. Колас стварыў пераканальны псі- 
халагічны прычынна-выніковы ланцуг, першапачаткова як 
бы даючы сваім героям магчымасць зрабіць яго адрозным ад 
таго, які ладзідца потым у апавяданні. Гэтую выснову мож­
на праілюстраваць наступным фактам. Прымі Ганна заля- 
цанні лесніка, змяні пагардлівасць на ласку ў адносінах да 
яго — гэта выратавала б не толькі бацьку, але на нейкі час i 
сялянаў ад непрыемнасцяў, звязаных з барацьбой за луку. У 
гераіні такая магчымасць ёсць, ды яна яе не прымае. 3-за гэ- 
тага ў псіхалагічнае супрацьстаянне ўцягваюцца не толькі 
Ганна і ляснік, але і Васіль, сяляне; “бадай не кожны [з іх. — 
А. М.] чуу цяпер за сабою, хоцъ малую, віну і трошкі баяўся... ” 
(82).

Псіхалагічная матываванасць учынкаў літаратурных ге- 
рояў паступова становіцца вызначальнай мастацкай рысай 
апавяданняў Я. Коласа пачатку XX ст., асабліва гэта выявіц- 
ца ў такіх падзейна разгорнутых на побытавую тэму творах. 
як “Тоўстае палена” , “Малады дубок”, “Сірата Юрка”.

У апавяданнях “То ў ст ае  п а л е н а ”, “М а л а д ы  д у ­
б о к ” пісьменнік надзвычай доказна ў мастацкіх адносінах 
паказаў той душэўны стан літаратурных герояў, калі на ду- 
шы ў іх “цэлае пекла”.

Вызначальнай стылёвай рысай гэтых твораў з’яўляецца 
іх псіхалагізм (“аналітычны стыль”). У апавяданнях пасту­
пова раскрываецца той пякельны стан душы літаратурных 
герояў, які выкліканы пэўнага роду пачуццямі: пометы, ад- 
чаю ў Паўлюка Трывая (“Тоўстае палена”) і Максіма Зару­
бы, навязлівага страху ў Андрэя Плеха (“Малады дубок”). 
штохвіліннага крыку яго “чулага сумлення ” з-за немагчыма- 
га ў сваёй рэалізацыі жадання гэтага сумленнага чалавека 
пакаяцца ва ўласнай віне. Апошняе асабліва падкрэслена у 
аўтарскім каментары да псіхічнага стану літаратурнага ге­
роя, у душы якога імкліва круціўся вір пачуццяў і псіхічнш

парыванняў: “Гора не ў  тым, што людзі не прымаюць наших 
оумак або насміхаюцца зіх. <...> Але цяжка тому, хто не мо- 
жа смела сказаць аб сваіх думках, хто баіцца вынесці іх з свае 
о\шы на людскі суд i хто мусіць насіць іх, як атруту на сэрцы ” 
( 160-  161) .

У апавяданні “Малады дубок” сюжэтнае развіццё адбы- 
ваецца ў двух кірунках (дзве псіхалагічна-аналітычныя сю- 
жэтныя лініі) вакол аднаго здарэння: а) падзейнасць, звяза- 
ная з вобразам Максіма Зарубы; б) падзейнасць, звязаная з 
вобразам Андрэя Плеха (яна ў параўнанні з першай больш 
шырокая, разгорнутая). Паступова гэтыя псіхалагічна-ана- 
літычныя лініі сыходзяцца ў адным сюжэтным пункце.

Апавяданне адметнае пераканальнай падрабязнасцю ў 
паказе псіхалагічнага ланцуга падзей і перажыванняў, асаб- 
ліва ў тых частках твора, якія падаюць карціну псіхічнага ру- 
ху ў свядомасці Андрэя Плеха. Цесная пераплеценасць мэ- 
тазгоднасці і немэтазгоднасці ў дзеяннях гэтага літаратурна- 
га героя выразна характарызуе яго псіхічны стан — мараль- 
ную разгубленасць перад пульсоўным сумленнем.

Апавяданні Я. Коласа “У старых дубах”, “Дзеравеншчы- 
на”, “Сірата Юрка”, “На чыгунцы”, як і творы іншых пісь- 
меннікаў (“Міхаська” Цёткі, “Велікодньм яйкі”, “Дзе ка- 
нец свету?”, “Юлька” 3. Бядулі, “Чудо маленького Петри­
ка”, “Колька”, “Катыш” М. Багдановіча), блізкія па сваім 
тэматычна-сэнсавым гучанні, у сваёй сукупнасці адлюс- 
троўваюць памкненні дзіцяці вырвацца з кола падзейнай 
абумоўленасці. Творы гэтай тэматычнай групы малююць 
свет дзіцячых уяўленняў аб праявах жыцця, якое ў большас- 
ці выпадкаў для іх мае драматычную і трагічную пазнача- 
насць.

Як і ў “Маладым дубку”, у апавяданні “С і р а т а  Ю р к а ” 
развіваюцца дзве сюжэтныя лініі: а) звязаная з нараджэн- 
нем і жыццём хвойкі; б) эпізоды з жыцця сіраты Юркі. Гэ­
тыя сюжэтныя лініі сыходзяцца ў адным сэнсавым пункце: 
безабароннасць, закінутасць адзінокай душы перад праява- 
мі знешняга свету, імкненне пазбавіцца самотнасці праз да- 
лучэнне да іншай самотнасці. Нездарма першая публікацыя 
апавядання ў часопісе “Лучынка” (1914) была пад назвай 
“Злучьшіся”. Самотнасць Юркі з адзіноцтвам хвойкі злучы- 
лася не толькі ў зямным існаванні, але i па-за зямным све- 
там, дзе блукала яшчэ адна блізкая Юрку душа — душа яго 
маці.

Абагульненая падзейна сканцэнтраваная рэтраспектыва 
надзвычай пераканальна, у мастацкіх адносінах выразна i 
доказна ўзнаўляе ледзь не ўсё жыццё маленькага літаратур-

59

Эл
ек
тр
он
ны
й а
рх
ив

 би
бл
ио
те
ки

 М
ГУ

 им
ен
и А

.А
. К
ул
еш
ов
а



нага героя — дзіцяці, душа якога напоўненая “сваім асобным j 
светам”, “светам вобразаў, мараў і ўсялякіх думак, светом, 
дзе ён бьіў поўным гаспадаром ” (193).

У гэтай рэтраспектыве эпізодава разгорнута вылучаюцца 
найбольш яркія і характарыстычныя здарэнні з жыцця га- 
лоўнага літаратурнага героя, самым значным з якіх з’яўля- 
ецца заключим эпізод рэальнага мастацкага плана.

Як i ахарактарызаваныя творы пра дзяцей Я. Коласа, 
апавяданне “ М i х а с ь к  а” Цёткі мае псіхалагічную напоўне- 
насць у спалучэнні з выразным гучаннем агульначалавеча- 
га, біблейскага матыву — неабходнасці чалавека адцаваць 
ласку і цяпло блізкаму свайму. Пісьменніца пашырае гэты 
матыў да яго сэнсавай аб’ёмнасці: жаданая прыхільнасць з 
боку людзей прыйдзе да чалавека, які прагне гэтай прыхіль- 
насці, праз яго спагадлівыя адносіны да свету наогул — усё 
жывое чакае спагады да сябе.

Агульны сэнсавы драматызм апавядання “Міхаська” да- 
даткова памацняецца разгорнутай мастацкай дэталізацыяй 
знешнасці літаратурнага героя, нянавісці Міхаські да яго 
акружэння i адначасна яго жадання мець спагаду і прыхіль- 
насць з боку гэтага акружэння, душэўных зрухаў маленька- 
га героя — ад нянавісці да любові i разумения дабрыні, цеп- 
лыні і прыхільнасці ў адносінах, дэталізацыяй фізічнага ста­
ну і жаданняў Міхаські перад яго адыходам у іншы свет. Гэ­
та кампенсуе неабходнасць разгорнутых у падзейным плане 
апісанняў пры такой значнай часавай працягласці. Вылуча- 
ныя аўтаркаю эпізоды-абразкі з адпаведным ужываннем 
мастацкай дэталізацыі ствараюць надзвычай выразную кар- 
ціну прасвятлення і адначасова паглыблення пакуты ў душы 
маленькага чалавека.

Беларускаму апавяданню пачатку XX ст. уласцівае спалу- 
чэнне сацыяльна-побытавага зместу з філасофскім струме- 
нем у ім. Свядомасць герояў малой прозы Максіма Гарэцка- 
га, Якуба Коласа, напрыклад, поўніцца праблематычнымі 
пытаннямі, вырашэнне якіх павінна падвесці іх да вызна- 
чэння прыгожай формы сацыяльных адносінаў.

Эстэтычная плынь відавочная ў апавяданнях Змітрака 
Бядулі “В е л і к о д н ы я  я й к і ” і “Б о н д а р ”. Аўтар даволі 
выразна адлюстраваў памкненні чалавека, якому проста на- 
канавана ўвасабляць у прыгожых формах “адбітак родных 
з ’яў”, кшталт сваіх думак і адносінаў да свету. Але гэтая на- 
канаванасць разбіваецца аб бязладдзе жыцця. Выніковасць 
імкненняў Сцяпанкі Пецкуна і бондара Данілы аказваецца 
незапатрабаванай альбо толькі часткова патрэбнай: дзеля 
штодзённай карыснасці. А душы старога і малога прагнуць

ишага: каб створаная імі прыгажосць была заўважаная ас- 
гзтнімі, зразуметая імі не дзеля карыснасці на ўзроўні што- 
ізеннай ужывальнасці, а дзеля прыгажосці.

У апавяданні “Велікодныя яйкі” назіраецца перавага 
впасродкаванай (праз лаканічны пераказ асноўнага падзей- 
нага ланцуга) формы адлюстравання рэчаіснасці: літаратур- 
ны герой “жыве” не столькі ў рэальным мастацкім свеце, 
колькі ў абагульненым пераказе стасункаў яго з праявамі 
рэчаіснасці. Тут пераважаюць апасродкаваныя характарыс- 
тыкі героя і яго адносінаў да навакольнага асяродцзя. Для 
гэтага твора характэрна гарманічнае стылёвае яднанне рэт- 
распектыўнага спосабу адлюстравання рэчаіснасці і дзвюх 
формаў (непасрэднай і апасродкаванай) у ім мастацкага ад­
люстравання.

Агульная формажанравая будова апавядання “Велікод- 
ныя яйкі” падобная да структуры апавядання “Ашчасліві- 
ла” і некаторых апавяданняў Я. Коласа (“У старых дубах”, 
"Дзеравеншчына”, “Выстагнаўся”, “Сірата Юрка”). У той 
жа час у адрозненне ад названых Коласавых апавяданняў 
хтя гэтага твора, як i для апавядання 3. Бядулі “Вялікі 
пост”, характэрна далучэнне аднаго рэтраспектыўнага эпі- 
зода да другога ў адной i той стылёвай танальнасці, якой 
уласцівае чаргаванне непасрэднага i апасродкаванага споса- 
баў рэтраспектыўнага адлюстравання. Гэта падзейна разгор- 
кутыя на побытавую тэму апавяданні-рэтраспектывы.

У жанрава-стылёвых адносінах з апавяданнем “Велікод- 
ныя яйкі” перакрыжоўваецца i апавяданне “Н а к а л я д ы  к 
с ын у”. Структура гэтага твора наступная: ён развіваецца ад 
разгорнутай рэтраспектывы (сукупнасць рэтраспектыўных 
інфармацый абагульняльнага характару) да эпізода з жыцця 
літаратурнага героя ў рэальным плане. Тэты эпізод мае невя- 
лікую часавую працягласць i падзейнасць.

Лірычная проза 3. Бядулі раскрывае вельмі важны ас­
пект яго светапогляду: прырода мае цесную паяднанасць з 
жыццём чалавека, яна, як i чалавек, здольная адчуваць, пе- 
ражываць, мысліць (тут можна правесці аналоги з адпавед- 
нымі высновамі адносна твораў Я. Коласа). Гэтая паядна­
насць чалавека з прыродай як часткай незамкнёнай прасто- 
ры выяўлена і ў пачатку апавядання “На каляды к сыну”.

Яшчэ адной важнай рысай гэтага твора з’яўляецца яго 
псіхалагізм. Мастацкая калізія вызначаецца не толькі супя- 
рэчнасцю сямейнага, сацыяльнага кшталту, але i супярэч- 
насцю ў межах свядомасці асобы.

Адзінай уцехай старой удавы Тэклі на схіле жыцця быў яе 
сын, які меў панскае гадаванне i выхаванне. Ён “сядзеў у  яе

грудзях, як верабей у  цёплым гняздзе”, “гэта быў увесь л 
скарб”2. Да яго імкнулася душа старой жанчыны, якая Н( 
мела больш радасці і ўцехі ў жыцці. Аднак гэтыя імкненн 
ўдавы Тэклі маюць у сабе знак патэнцыйнай няздзейсненас- 
ці. I такая перспектыўная немагчымасць рэалізацыі гэтых 
памкненняў нагадвае пра сябе прадчуваннем нечага нядоб- 
рага і аддаляе канчатковае рашэнне маці наведаць сына. 
Нявыказаная трывога ўдавы схаваная ў глыбіні яе свядомас- 
ці, што і падкрэсліваецца асаблівасцямі мастацкага адлюс­
травання стану душы гэтай гераіні.

Калі яшчэ быў жывы мужТэклі, бацькі-сяляне, жадаючы 
пабачыцца з сынам, “мусілі доўга адстойваць у кухні, пакуль 
сынок з ’явіўся к ім ”3. Яны заўважылі, што іх сын-паніч саро- 
меецца іх, “адсунуўся ўбок ”. Гэта быў першы знак, які рэа3 
лістычна зафіксавала свядомасць Цыпрука, знак, які схаваі 
ла ў далёкі кут сваёй свядомасці маці. Насуперак рэальнас- 
ці ўдава Тэкля вонкава “не звяртала ўвагі” на той знак бядн 
і трывогу, якая, натуральна, была ў яе душы. Яна “слепа рс^ 
давалася, фанабэрылася перад суседзямі” ад таго, што сыь 
выйшаў у людзі. Не столькі суседзям, колькі сабе яна, якая 
часам не мела хлеба на стале, даказвала, што заўсёды можа 
звярнуцца да сына. “Абы толькі захацела!” — паўтарала яна. 
I гэтыя словы ўтрымліваюць у сабе апрача вонкавага яшчэ 
адно (схаванае!) сведчанне таго, што жанчыне не дае спа- 
кою, былы знак бяды, — яна аддаляе па магчымасці сустрэ- 
чу з сынам. У гэтым “абы толькі захацела” гучыць апасрод- 
каванае абвяржэнне таемных трывог літаратурнай гераіні. ] 
толькі калі не стала сілы жыць адной, “сухая, нізенькая, згор- 
бленая бабулька, зморшчаная, як той грыб”, адважылася на 
сустрэчу з сынам. “ — Глупства, што часамі нябожчык Цып- 
рук гаварыў... Як гэта ён мяне не прыме ? Я  ж — яго матка!.. Я 
ж яго гадавала і карміла... Ён жа — уся пацеха мая”* — у гэ­
тых словах не столькі пярэчанне вывадам нябожчыка-мужа, 
колькі аспрэчванне схаванай у яе душы трывогі.

Знак бяды нарэшце спраўдзіўся. Апавяданне кранае раз- 
бурэннем надзеі. Прадчуванне, якое гняло свядомасць літа- 
ратурнай гераіні, перамагае. I гэтая перамога ўражвае яшчэ 
больш, чым здрада сына. Гады душэўнай барацьбы аказалі- 
ся марнымі для спакутаванай ад гэтай таемнай барацьбы i 
маральна знішчанай жанчыны.

Сярод разгорнутых эпічнага характару твораў “малой” 
прозы пачатку XX ст. асаблівае месца належыць апавядан- 
ню Максіма Гарэцкага “Р о д н а е  к а р э н н е ” — зыходнага 
(побач з апавяданнем “У лазні”) канцэптуальнага твора гэ- 
тага пісьменніка.

Твор насычаны не толькі разгорнутымі падзеямі, a і сэн- 
сава разгорнутымі заўвагамі, разважаннямі, вывадамі-аба- 
гульненнямі літаратурных герояў, разгорнутымі дыялогамі, 
вепасрэднымі аўтарскімі каментарамі да фактуальнага і 
сэнсавага боку апавядання. Гэтая сэнсавая разгорнутасць 
угварае пэўны філасофскі ланцуг канцэптуальнага для 
творчасці М. Гарэцкага характару з стрыжнёвым пытаннем: 
'адкуля ўсё і што яно?”. У апавяданні аўтар звярнуўся да 
асэнсавання праблемы патаемнага ў душы чалавека, яго 
хыцці і свеце. Гэтая праблема атрымала мастацкае асвят- 
ленне і ў такіх творах пісьменніка, як “Што яно?”, “Дурны 
настаўнік”, “Стары прафесар”. У апавяданні “Роднае ка- 
рэнне” ўзнімаецца яшчэ адно важнае актуальнае пытанне: 
ттго цягне простага чалавека да спасціжэння таямніцаў све- 
у, да спасціжэння, якое адбываецца то на банальна-побы- 

•'авым узроўні, то на грунтоўным лагічным падмурку. Дра- 
<атызаваная аповесць “А н т о н ” надзвычай выразна і до- 
іызна ілюструе выказванне “сівога старога дзеда” Яхіма з 
■'Роднага карэння”: “Няхай сабе, браце, мы на пагляд шэры, 
<г, браце, душа можа быць і пад шэрым жупаном не шэрая”5.

Яшчэ адно вельмі важнае пытанне асвятляецца ў апавя- 
данні “Роднае карэнне” з праблематычных для сялянства 
пазіцый: што ёсць па сваёй сутнасці імкненне чалавека да 
адукацыі і атрыманая праз гэта магчымасць пазнання таям- 
ніцаў свету.

Вызначаныя пытанні праблемнага характару асвятляюц- 
ца ў творы паводле прынцыпу “тэзіс — меркаванне — раз- 
важанне — вывад”. Усё гэта падмацоўваецца прыкладамі з 
хыцця літаратурных герояў ці пацвярджэннямі рэтраспек- 
тыўнага характару. У выніку апавяданне набывае падзейную 
і сэнсавую разгорнутасць.

Праблема маральнага выбару чалавека — таксама адна з 
галоўных, якая асэнсоўваецца пісьменнікам на прыкладзе 
эпізодаў з жыцця яго літаратурных герояў. Такі аспект мас- 
тацкага адлюстравання рэчаіснасці характэрны і для апавя­
дання “П р ы с я г а” — твора, якому ўласцівая палемічнасць 
іаміж аўтарскай пазіцыяй у ацэнцы цэнтральнага літара- 
гурнага факта і рэлігійна-духоўнай афарбаванасцю сацы- 
яльных стасункаў у мінулым.

Фінальная выснова аўтара адносна “спрадвечнай цямно- 
ты, спрадвечных забабонаў, вызваліцца адякіхяшчэ немелі сі- 
лы” яго літаратурныя героі, разыходзіцца з стаўленнем саміх 
персанажаў да прысягі на Бібліі. Нягледзячы на падтэкста- 
вую утрыраванасць у апісанні фіналу прысягі, у творы даво- 
лі пераканальна ў мастацкіх адносінах адлюстраваны стан

душы селяніна Тараса, які апынуўся перад значным мараль- 
ным выбарам: альбо даць ілжэклятву і выратаваць праз гэта 
цімакоў, альбо выдаць уцекачоў. Тут можна гаварыць пра 
бесстароннасць пісьменніка ў адносінах да маральнага вы- 
бару створанага ім персанажа (Тараса).

Асноўны эпізод апавядання драматычна напоўнены і па- 
мастацку пераканальны, бо аўтар не пазбаўляе свайго героя 
права на той светапогляд і маральны ўчынак, якія яму (ге­
рою) блізкія. Аднак у іншым літаратурным кантэксце (ужо 
1921 года) М. Гарэцкі ахарактарызаваў дзядзьку Тараса як 
“цёмнага ” за тое, што той “баяўся боскае кары за свой высо- 
калюдскіўчынак” (“Досвіткі”).

Апавяданне “П а н с к а я  с у ч к а ” сваім зместам зверну- 
тае да часоў прыгону. Вытокі мастацкай фактуальнасці гэта- 
га апавядання падсумавана вызначаныя ў апавяданні “Дос- 
віткі”, у якім аўтар акрэслівае матывы, робіць заўвагі да ле­
су дзейных асобаў з яго твораў 1916 (“Прысяга”), 1918 
(“Панская сучка”), 1921 (“Дурны настаўнік”, “Смачны за­
яц”, “Страшная музыкава песня”, “Стары прафесар”), 1922 
(“Дурная галава”) гадоў. У кантэксце гэтых твораў можна 
гаварыць пра тэндэнцыю да мастацка-фактуальнай пера- 
крыжаванасці твораў М. Гарэцкага, калі пераплятаюцца па- 
між сабой не толькі сэнс твораў, a i факты, калі ў кожным 
новым разе адбываецца кантэкстуальнае фактычнае i сэнса- 
вае паглыбленне раней адлюстраванага. Пісьменнік стварае 
не толысі адзіную канцэптуальнага плана сэнсавую карціну 
ў сукупнасці сваіх твораў, а яшчэ і своеасаблівы адзіны тэатр 
жыцця, у якім многае перакрыжавана і ўзаемадапаўняецца 
непасрэдна і апасродкавана.

У цэнтр кожнай асобна вылучанай часткі апавядання 
“Панская сучка” пастаўлены адзін-два вельмі важныя (пі- 
кавыя) у сэнсавых адносінах эпізоды нязначнай часавай 
працягласці, якія маюць падзейна счэпленую ў храналагіч- 
ных адносінах форму спалучэння іх у цеснае сэнсавае адзін- 
ства. У кожнай асобнай частцы дамінуе адпаведны мастацкі 
прыём: разгорнуты дыялог (I), унутраны маналог у спалу- 
чэнні з разгорнутым дыялогам (И), дыялог (III), дыялог у 
спалучэнні з апасродкаваным узнаўленнем фінальных зда- 
рэнняў (IV), апасродкаванае эпізодавае ўзнаўленне падзей 
эпілогавага (у дачыненні да магната Вішнявецкага) характа­
ру. Усё сэнсава вызначанае аздабляецца трапнымі аўтарскі- 
мі заўвагамі фактуальнага характару.

Падобныя стылёвыя асаблівасці (перавага дыялогу ў 
спалучэнні з унутраным маналогам і абрамленне іх заўвага- 
мі аўтара і герояў, каментарамі, параўнаннямі, паралелямі)

характэрныя не толькі для гэтага твора М. Гарэцкага, a і ін~ 
шыхяго апавяданняў (“У лазні” , “Роднае карэнне”, “Зіма”, 
"Американец”, “Літоўскі хутарок”, “Рускі” , “Хадзяка”, 
“Дзве сястры”).

Яшчэ адным паказальным у жанрава-стылёвых адносі- 
нах творам пачатку XX ст., творам з адметнасцю апавядаль- 
най манеры, класічнасцю літаратурнай формы з’яўляецца 
апавяданне Алеся Гаруна “С в я т а ”.

Галоўны факгуальны цэнтр твора — толькі адзін выпадак 
з сібірскага жыцця героя. Апавяданне вылучаецца сваёй 
кампазіцыйнай строгасцю i вытрыманасцю, мастацкай пад- 
рабязнасцю ў развіцці дзеяння, пра якое не расказваеща, а 
якое адбываецца, разгортваецца ў цяперашнім часе. Рэтрас- 
пектыўная інфармацыя тут не толькі праясняе пэўньй эпі- 
зоды з мінулага жыцця літаратурных герояў, a і з’яўляецца 
сюжэтна- і сэнсаваарганізоўчым стрыжнем мастацкага тво­
ра. Эпізоды апісальнага характару спрыяюць стварэнню 
эфекту мастацкай выяўленчай ахапляльнасці.

Кароткі мэтавы разгляд апавяданняў пачатку XX ст. дае 
падставы акрэсліць шляхі тэарэтычнай іх характарыстыкі. 
Асаблівасці адлюстравання рэчаіснасці ў межах разгорнутых 
формаў у жанры апавядання акрэсліваюцца пры разглядзе: 
а) мастацка-выяўленчых асаблівасцяў пейзажу і яго значэн- 
ня для сэнсавай плыні твора і наогул аўтарскай філасофскай 
канцэпцыі; б) мастацкіх асаблівасцяў рэтраспекцый і іх ро- 
лі ў раскрыцці характару літаратурнага вобраза; в) мастац­
кай структуры і асаблівасцяў сюжэта (сюжэтных ліній), 
формы сюжэтнага руху; г) асаблівасцяў мыслення літара- 
турнага героя, супярэчнасцяў у яго свядомасці, характарыс- 
тыкі псіхічнай матывацыі ўчынкаў літаратурнага героя; д) 
асаблівасцяў выяўлення канфліктаў вонкавага і ўнутранага; 
е) мастацкіх прыёмаў, якія выкарыстоўваюцца для раскрыц- 
ця псіхалагічнага руху ў творы; ё) асаблівасцяў праблематы- 
кі, філасофскага струменю. Праца ў такім кірунку будзе 
спрыяць разумению мастацкіх асаблівасцяў, а на падставе 
гэтага — і сэнсу такіх жанравых формаў апавядання, як апа- 
вядальная гісторыя, абразок, навела, мініяцюра, “казка 
жыцця” і інш.

